
Kanakanavu tamna kari poiisua “tamu”

“tamu’ Kari isi, ’esi na Kanakanavu paira "urupacuuan. tumatimana kita
marisusuna “tamu” misee. makacang kita pacupungs, ’esi marisusuna
nguain tamna tamu. nukai ’esi marisusuna mamarang cucumeni. ikita tamna
niurina, noo cumacw’wra Kita katatwa tamu tamna cenana cau ia, ka’anu Kita
tani mutakutuka marisusuna marangua tamna nganai. tia mata’uru “tamu”
misee, marisusuna cu nguain tamna nganai.

’una pa cucumeni *apusikaran sua kari “tamu”. makai “tamu kakangca”
mataa “tamu “anai”. sua makai isi ia, ’una cu “Kamisama” tamna ’imi. sua
makasia kari ia, paira "urupacaun noo ’esi kaisisi. tia matangiri *urupaca
kari makasia, aka masisima’a pokarikari.

“tamu vunai”. Kari isi ia, vunai tamna ra’ani misee. ’una niurina ’ana
makasi, miana tamu vunai miaa ’a’ai pa, tuapapa cau tamna capai, arivian
kina’ucanga Kanakanavu ’apacavara. makasua miaranau cenana arakukunu
Kanakanavu cumacuvara, matarava marangu cu nguain aratakunu cau.
takutavara’a cu Kanakanavu sua nguain ia vunai, aranai mesua
patanganaian cu mamarang “tamu vunai” Kisaun. cau Kanakanavu

’esiin taira matunusa tamu vunai, ’apaica niurina ka’ana parakicaca

nguani. NOO aracan curu na to’unaa cau, “una mamarang ’apanapa mara
sapi’i karu, ’apu’iara mapuca na cucumeni to’unaa. pakarian kee makasi:
“maraini kasua! suruvaigan cau to’unaa nesi, mukusaa kasu araceni
mitavangua”.

’una pa ucani kari “katatamu” misee. kari isi, niaranai kangvang na
“tamu”. ’esi kaisisi marisingsing. miana sua niurina mita ia, ’una kisaa
“tinaravai”. tinaravai isua 'una mamanung, “una sua aka. monoon na avara’e
namuriungu mamane. cau tamna ’incu ia, ’apaica ’inia arakaranana. tia
musu’#va na tinaravai isua parasingsing kitana. imua noo tiain mukusa
araceni, nukai tia matiananai tatia putukioa, tia mara ucani tanuku pa’ici,
pusutavara na pa’ici tavini ramucu. musu’ava capungua katatamu ’inia.
mesua, tia pa pokarikari parasingsing tamna kari. cucumeni ’una pa

“tamutamua”,

cani tamua”, “tamu vina’s”, “tamu pa’ici”. niaranai na

“tamu” kavangvang. cucuru kanganian sua makasia mungka.

